
Poruka  supervizora  Brčko
distrikta Crishocka: Mnogo je
razloga  da  6.  oktobra
iskoristite svoje pravo glasa

Pravo glasa je jedno od najosnovnijih demokratskih prava i
pozivam vas da to pravo iskoristite na lokalnim izborima 6.
oktobra.  Postoji  bezbroj  razloga  da  izađete  na  izbore  i
glasate. Izlaskom na izbore osiguravate da vaši prioriteti
postanu prioriteti vaših organa vlasti. Što više građana izađe
na izbore i glasa, to je jači i pouzdaniji cijeli izborni
okvir. Izlazak na izbore je i vaša građanska dužnost.

Brčko Distrikt je jedinstvena zajednica sa značajnim stepenom
samouprave i velikim budžetom. Puno toga se može uraditi, a
još je više toga što bi trebalo uraditi. Općenito gledano,
Brčko je tokom proteklih pet godina imalo uzlaznu putanju i te
aktivnosti se moraju pojačati u sljedećem mandatu.

Brčko Distrikt je model stabilnosti i mirnog suživota. Ali,
mora  biti  i  model  efikasne  administracije,  kvalitetne
infrastrukture i dinamičnog privatnog sektora koji osigurava
dobra radna mjesta. Zdravstveni i obrazovni sistem Brčkog mora
adekvatno odgovoriti na današnje probleme, te se istovremeno
pripremati  za  buduće  potrebe.  Korupcija  mora  biti
iskorijenjena. Brčko treba da bude predvodnik, dajući primjer
drugima,  u  pogledu  odgovornosti,  transparentnosti  i
pouzdanosti.  Kapitalni  projekti  moraju  se  u  potpunosti

realizirati.  Princip  javno-privatnog  partnerstva  mora  se
promovirati i primjenjivati kako bi se iskoristio njegov puni
potencijal.

Na osobama koje izaberete 6. oktobra bit će odgovornost da
ostvare ove ciljeve.

Ove godine postoji još jedan važan razlog za glasanje. Brčko
je izabrano da bude domaćin pilot projekta koji koristi novu
tehnologiju za unapređenje integriteta izbora. Vaše aktivno
sudjelovanje pomoći će zvaničnicima koji rade na provođenju
izbora da steknu praktično iskustvo i da poboljšaju načine na
koje  se  ove  tehnologije  mogu  najbolje  primijeniti  prije
njihovog potencijalnog korištenja na općim izborima za dvije
godine.  Ukratko,  lokalni  izbori  u  Brčkom  6.  oktobra  mogu
pomoći u osiguranju transparentnijih i sigurnijih izbora za
cijelu BiH.


